
(ԽՈՐՀՐԴԱՏՎԱԿԱՆ ԾԱՌԱՅՈՒԹՅՈՒՆՆԵՐ – ԸՆԿԵՐՈՒԹՅՈՒՆՆԵՐԻ ԸՆՏՐՈՒԹՅՈՒՆ)

Հայաստանի Հանրապետություն,Պետական ֆինանսների կառավարման հզորացումը Հայաստանում դրամաշնորհային ծրագիր, TF12529
Առաջադրանքի անվանումը՝ Գնումների պլանավորման, պայմանագրերի կառավարման և հաշվետվողականության մոդուլների ինտերգրված էլեկտրոնային համակարգի մշակում
Հղում No. (համաձայն Գնումների Պլանի): SPFM-CS-2
Հայաստանի Հանրապետությունը միջոցներ է ստացել Համաշխարհային բանկից Պետական ֆինանսների կառավարման հզորացումը Հայաստանում (TF12529) դրամաշնորհային ծրագրի ֆինանսավորման համար և նպատակ ունի օգտագործել այս միջոցների մի մասը Գնումների պլանավորման, պայմանագրերի կառավարման և հաշվետվողականության մոդուլների ինտերգրված էլեկտրոնային համակարգի մշակում խորհրդատվական ծառայությունների համար:  
Սույն առաջադրանքի նպատակն է գնումների գործընթացների ամբողջական ավտոմատացման, գնումների արդյունավետությունը և թափանցիկությունը բարձրացնելու նպատակով մշակել գնումների ինտերգրված էլեկտրոնային համակարգ, որը կներառի գնումների պլանավորումը, գնման գործընթացի կազմակերպումը և անցկացումը, գնման պայմանագրերի կառավարումը և իրականացված գնումների վերաբերյալ հաշվետվությունների պատրաստումը:

ՀՀ-ն զգալի առաջընթաց է գրանցել կառավարման համակարգի բարեփոխման իմաստով: Վերջին մի քանի տարիների ընթացքում բարեփոխման ընթացքը տպավորիչ է եղել վարչական վերակազմակերպման և քաղծառայության զարգացման իմաստով: Այնուամենայնիվ, մեծ օրակարգ կա` ստեղծելու արդյունավետ, էֆեկտիվ և թափանցիկ կառավարման համակարգ: Կարողությունների զարգացման հետ կապված պահանջները շարունակում են բարձր մնալ, մասնավորապես տեղական կառավարման մակարդակում:
Հայաստանի Հանրապետությունում 2012 թվականից շահագործվում է էլեկտրոնային գնումների ARMEPS համակարգը, որի հիմնական նպատակն է պետական գնումների գործընթացների արդյունավետ և թափանցիկ իրականացումը՝ գնումների գործընթացների ավտոմատացման ճանապարհով:  

ARMEPS համակարգով ավտոմատացված են գնումների գործընթացի հետևյալ փուլերը՝ հայտարարությունների հրապարակում, հրավերների տրամադրում, հայտերի/գնառաջարկների ընդունում և գնահատում, հաղթողի ճանաչում: Գնումների պլանավորման, գնման պայմանագրերի կառավարման, իրականացված գնումների վերաբերյալ հաշվետվությունների պատրաստման գործընթացները ավտոմատացված չեն, ինչի հետևանքով ապահովված չէ գնումների գործընթացների առավել արդյունավետ և թափանցիկ իրականացումը: Ուստի անհրաժեշտ է մշակել համակարգ, որը թույլ կտա ավտոմատացնել գնումների գործընթացի բոլոր փուլերը:
Առաջադրանքի կատարման ժամանակահատվածը կազմում է մոտավորապես 8 ամիս, նախատեսվում է իրականացնել 2015 թվականի փետրվար-սեպտեմբեր ամիսներին: 

Արտասահմանյան ֆինանսական ծրագրերի կառավարման կենտրոնը (ԱՖԾԿԿ) հրավիրում է խորհրդատվական ընկերություններին (Խորհրդատուներ) Ծառայության մատուցման վերաբերյալ արտահայտելու իրենց հետաքրքրությունը: Հետաքրքրված Խորհրդատուները պետք է տրամադրեն տեղեկություններ` ցույց տալով, որ վերոնշյալ Ծառայությունների մատուցման համար իրենք ունեն պահանջվող որակավորումներ և համապատասխան փորձ:
Կարճ ցուցակում ներգրավման (shortlisting) չափանիշներն են.
· Առնվազն 5 տարվա փորձ ՏՀՏ ոլորտում:
· Կառավարման համակարգում բազմակողմ ծրագրային ապահովման լուծումների մշակման, տեղադրման և տեխնիկական աջակցության առնվազն 3 տարվա փորձ ազգային, բազմաթիվ մակարդակներում, տեղադրման իրականացման և տարածման գործում :  
· Պետական կառավարման համակարգի, տեղական կամ օտարերկրյա ընկերությունների համար տեխնիկական մասնագրեր մշակելու, ցանցայի ն համակարգերի մշակման և ծրագրավորման համար տեխնիկական մասնագրերի մշակման, ինչպես նաև այս հարցերի շուրջ պետական գերատեսչությունների և մասնավոր ընկերությունների հետ համագործակցության  առնվազն 3 տարվա փորձ:
· Վերջին 3 տարում առնվազն 2 հաջողությամբ իրականացված համանման պայմանագրեր, որոնք ներառում են համանման գործառույթներով և տեխնիկական առանձնահատկություններով և համանման ծավալի տեղեկատվական համակարգերի մշակումը, տեղադրումը և տեխնիկական աջակցության ցուցաբերումը: 

· Ժամանակակից բարդ ծրագրային սերվերների և պլատֆորմների հետ աշխատելու փորձ:

· Բարձր արտադրողական և հուսալի լուծումներ ստանալու համար համակարգերի համապատասխանեցման փորձ:
· Պետք է ունենա համապատասխան աշխատուժ, այդ թվում նաև կառավարման, մշակման, գիտելիքների փոխանցման ոլորտային մասնագետներ` համապատասխան պրոֆիլներով:
Հետաքրքրված խորհրդատուների ուշադրությունը հրավիրվում է Համաշխարհային բանկի՝ «ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձման Ուղեցույցների» (2011 թվական) («Խորհրդատուի ուղեցույց») 1.9 պարագրաֆին, որտեղ սահմանված է շահերի բախման վերաբերյալ Համաշխարհային բանկի քաղաքականությանը:
Խորհրդատուները կարող են միավորվել այլ ընկերությունների հետ համատեղ ձեռնարկությունների տեսքով կամ որպես ենթախորհրդատուներ՝ իրենց որակավորումը բարելավելու համար:  
Խորհրդատվական ընկերության ընտրությունը կիրականացվի «Ուղեցույցներ. ՎԶՄԲ փոխատվությունների և ՄԶԸ վարկերի և դրամաշնորհների շրջանակներում Համաշխարհային բանկի վարկառուների կողմից խորհրդատուների ընտրության և վարձում» փաստաթղթում սահմանված «Խորհրդատուների որակավորում ընտրության» մեթոդի ընթացակարգերի համաձայն:  
Հետաքրքրված թեկնածուները կարող են լրացուցիչ տեղեկատվություն ստանալ ներքոնշյալ հասցեով հետևյալ աշխատանքային ժամերին` 09:00-ից մինչ 18:00-ը:  
Հետաքրքրվածության հայտերը պետք է գրավոր ձևով ներկայացվեն ներքոնշյալ հասցեով (անձամբ, փոստով կամ էլ-հասցեով) մինչև 2015թ. Հունվարի 12-ը, ժ. 18:00 (տեղական ժամանակով):

պրն. Էդգար Ավետյան

Գործադիր տնօրեն

Արտասահմանյան ֆինանսական ծրագրերի կառավարման  կենտրոն ՊՀ
ՀՀ, ք. Երևան 0010, Տիգրան-Մեծի 4, 3-րդ հարկ

հեռ. (374-11) 91 05 81

